
Ka tsamaya le Nkoko go ya kerekeng.

Fa re tsena kwa kerekeng, leina la ga Nkoko
ke Moruti. Mogalammakapa! Nkoko wa me
o na le leina le leSwa-Moruti. Nkoko wa me

o buisa beibele e bile, o opela

le phuthego.




Ra tswa kwa kerekeng le nkoko, re ya
sekolong. Fa re tsena kwa sekolong, leina la
Nkoko ke Morutabana. Mogalammakapal
Nkoko o na le leina le leSwa, “Morutabana.”
Nkoko o ruta bana go buisa, morago

bana ba buisetsa Morutabana. R*:

Re tswa kwa sekolong le nkoko, re ya
lebenkeleng. Kwa lebenkeleng, ke utlwa

ba mmitsa “Moreki”. A o ka dumela! Leina
la Nkoko le leSwa ke Moreki. Nkoko o reka
dimmonamone, senkgwe, bupi, morogo wa
sepinatshe, nama le maswi.

Re tswa lebenkeleng le Nkoko,

re ya go etela Nkoko Tetema.

Fa re tsena kwa ga Nkoko

Tetema, leina la Nkoko ke sedupe. :
Nkoko fa akare, pulaetlanaka s
moso, ka nnete, pula e a na.

O kgona go bonela pele isagwe.




Re tswa kwa ga Nkoko Tetema,
re ya lenyalong. Kwa lenyalong,
leina la Nkoko ke Mmadibenyane.
Ka lenyalo la gagwe,

O Ne a apere mosese yo

o phatsimang. A bolelela batho
gore ke ena Naletsana.

Ra tswa le nkoko kwa lenyalong ra ya gae.
Fa re tsena ka motse, ka utlwa batho ba
bitsa Nkoko Moagi. Batswadi ba ga Nkoko « '

ke bona ba ntlha, go nna mo motsaneng :

yo. Bana ba simolola go opela pina:

“Moagi-agi o boetse fa gae.”




Nkoko o kwala dibuka ka maina a gagwe.
Nna ke buisa dibuka tsa Nkoko.

Erile ke ntse ke buisqa, ka bona ditsala tsa me
di tshameka. Ka baya dibuka fa fatshe, ka ya
go tshameka le ditsala tsa me.




lioo nna! dibuka tsa Nkoko di kae?

Dibuka tsa Nkoko di nyametse.

Mmalo! Batho ba utswitse dibuka tsa Nkoko.
Nthuseng! Batho ba a sia ka

Dibuka tsa Nkoko.




Nkoko o galefile, O aga a mpolelela gore
motshameko le go buisa ga di tsamaelane.
Ka go sa utlwelele Nkoko, dibuka di nyeletse.
Nkoko are, ke batle dibuka tseo go fitlhelela
ke di bona. Ka namelela kwa godimo ga
thaba go di batla.




A nthusa gore ke seke ka wa mme ka
gobala. Ka lebelela kwa morago mme

ka bona Nkoko wa me, a tshotse dibuka
tse thataro. Nkoko a ntlamparela mme a
gatelela seo a setseng a mpoleletse sonq,
gore; go na le nako ya go buisa le nako ya
go tshameka.

